ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 665-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	  հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ մարդու իրավունքների պաշտպան 15.08.2017թ.

թիվ 01/13.4/3297-17

	«Հայաuտանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մաuին» Հայաստանի Հանրապետության կառավարության որոշման նախագծի վերաբերյալ նկատառումներ չկան:
	Ընդունվել է ի գիտություն:
	

	2.
	ՀՀ քննչական կոմիտե

21.08.2017թ.

թիվ 05/22/5873-17
	«Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտողություններն ու առաջարկությունները.

1. Նախագծի 1-ին կետի 2-րդ ենթակետի «բ» պարբերության «կարող է ներկայացնել նաև այլ անձ: Այս դեպքում նա ներկայացնում է նաև իր անձը հաստատող փաստաթուղթը:» բառերը փոխարինել «կարող են ներկայացնել նաև նրանց կողմից տրված լիազորագիր ունեցող այլ անձինք:» բառերով, նկատի ունենալով այն հանգամանքը, որ առանց լիազորագրի նշված անձանց անունից հանդես գալը  գործնականում կարող է չարաշահումների տեղիք տալ: 


	Առաջարկությունն ընդունվել է մասնակիորեն:

Խնդրո առարկա դրույթը միտված է օժանդակելու նշված ռազմական ուսումնական հաստատությունում սովորող անձին, առաջին խմբի հաշմանդամին և հոգեբուժական հաստատությունում բուժվող անձին իրենց իրավունքները իրականացնելու հարցում` հաշվի առնելով մի դեպքում անձի առողջական վիճակը, մյուս դեպքում` ազատ տեղաշարժման սահմանափակումը:

Ընդ որում, հարկ է նկատի ուենալ, որ այս դեպքում խոսքը գնում է կենսաթոշակ նշանակելու գրավոր դիմումը և անհրաժեշտ փաստաթղթերը տարածքային բաժին ներկայացնելու մասին, իսկ ներկայացված փաստաթղթերի հիման վրա կենսաթոշակը վճարվելու է անձամբ շահառուին կամ նրա լիազորած անձին։

Մեր խորին համոզմամբ վերը նշված պահանջը ամբողջությամբ չեզոքացնում է չարաշահումների ռիսկը (այս դեպքում ռիսկը կրում է տեսական բնույթ)։

Միաժամանակ, պահանջվող փաստաթղթերը ներկայացվելու դեպքում, հիմքեր չկան կասկածելու, որ դիմումատուն չի գործում կենսաթոշակառուի շահերից, և Լիազորագիր ներկայացնելու պահանջ սահմանելու դեպքում անհրաժեշտ կլինի հստակեցնել լիազորագրի բնույթը։

Ըստ այդմ, եթե սահմանվի լիազորագիրը նոտարական կարգով վավերացված լինելու պահանջ, ապա խնդրո առարկա դրույթը կորցնում է իր իմաստը (ոչ մի կերպ չի թեթևացնում շահառուի հոգսը, քանի որ այդպիսով տարածքային բաժին գալու փոխարեն շահառուն պետք է դիմի այլ անձի):

Իսկ լիազորագիրը նոտարական կարգով վավերացված լինելու պահանջ չսահմանելու դեպքում լիազորագիր ներկայացնելն ըստ էության վերածվում է ձևական պահանջի:

Ընդ որում, եթե ռազմական ուսումնական հաստատությունում սովորող անձի կամ հոգեբուժական հաստատությունում բուժվող անձի դեպքում լիազորագրի խնդիրը կարող է լուծվել (կարող է հիմք ընդունվել համապատասխան հաստատության վավերացրած լիազորագիրը՝ հաշվի առնելով այն հանգամանքը, որ պետք է ներկայացվի ռազմական ուսումնական հաստատությունում սովորելը կամ հոգեբուժական հաստատությունում բուժվելը հաստատող փաստաթուղթ), ապա այն իրատեսական չէ 1-ին խմբի հաշմանդամի դեպքում։

Ըստ այդմ, Նախագծի 1-ին կետի 2-րդ ենթակետում կատարվել է փոփոխություն: 
	Նախագծի 1-ին կետի 2-րդ ենթակետի «բ» պարբերությունը «փաստաթուղթը» բառից հետո լրացվել է «, իսկ ռազմական ուսումնական հաստատությունում սովորող անձի կամ հոգեբուժական հաստատությունում բուժվող անձի դեպքում՝ նաև համապատասխան հաստատության ղեկավարի կողմից վավերացված լիազորագիրը» բառերով։



	
	
	2. Նախագծի 1-ին կետի 2-րդ ենթակետի «ի» պարբերությամբ լրացվող 66.2 կետից հանել «Նշված ժամկետում չվճարելու դեպքում այդ գումարը վճարվում է, եթե դիմումատուն կրկին դիմել է դիմելու ամսվան հաջորդող վեց ամսվա ընթացքում:» նախադասությունը, քանի որ հետևում է, որ եթե ծառայության կողմից սահմանված ժամկետում գումարը չի վճարվում, ապա ծագում է դիմումատուի պարտականությունն այդ հարցով կրկին դիմել դիմելու ամսվան հաջորդող վեց ամսվա ընթացքում: Այսինքն, ստացվում է, որ ծառայության կողմից իր պարտականությունը չկատարելու իրավական հետևանքը դիմումատուի նոր պարտականության ծագման հիմք է հանդիսանալու, որը ոչ միայն իրավաչափ չէ, այլ նաև անտրամաբանական, 
	Առաջարկությունը չի ընդունվել:

Դրույթը բխում է (նույնական է) «Պետական կենսաթոշակների մասին» ՀՀ օրենքի 36-րդ հոդվածի 6-րդ մասից։
«Վճարել» եզրույթը հստակ սահմանված է «Պետական կենսաթոշակների մասին» ՀՀ օրենքով:
Ըստ օրենքի 35-րդ հոդվածի 1-ին մասի` կենսաթոշակը վճարվում է անկանխիկ կամ կանխիկ եղանակով:

Նույն հոդվածի 4-րդ և 5-րդ մասերի համաձայն`  կենսաթոշակն անկանխիկ եղանակով վճարելը կենսաթոշակի գումարը կենսաթոշակառուի կամ նրա օրինական ներկայացուցչի բանկային հաշվին փոխանցելն է:

Կենսաթոշակը կանխիկ եղանակով վճարելը կենսաթոշակի գումարի տրամադրումն է անձամբ կենսաթոշակառուին կամ նրա փոխարեն կենսաթոշակն ստանալու՝ օրենքով այդ իրավունքն ունեցող անձին:

Ըստ այդմ, գումարը չվճարելը չի նշանակում, որ ծառայությունն իր պարտականությունը չի կատարել:
	

	
	
	3. Նախագծի 1-ին կետի՝ 1-ին ենթակետի «բ», 2-րդ ենթակետի «ա», «դ», «զ», «ժը», «ժթ», «ի» և «իզ»,  5-րդ ենթակետի «ա» պարբերություններից հանել «.... կետից հետո» բառերը՝ համաձայն Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 1-ին կետով հաստատված հավելվածի 13.3-րդ և 13.2-րդ ենթագլուխներով սահմանված դրույթների պահանջների: Ըստ այդմ, օրինակ Նախագծի 1-ին կետի 2-րդ ենթակետի «ժը» պարբերությունը անհրաժեշտ է շարադրել հետևյալ խմբագրությամբ՝ 

« ժը. լրացնել հետևյալ բովանդակությամբ 52.6-րդ  և 52.7-րդ կետերով.»:
	Առաջարկությունը չի ընդունվել:

	

	3.
	ՀՀ պաշտպանության նախարարություն

25.08.2017թ, 

թիվ ՊՆ/510-1249

	«Հայաuտանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մաuին» Հայաստանի Հանրապետության կառավարության որոշման նախագծի վերաբերյալ  դիտողություններ և առաջարկություններ  չունենք:
	Ընդունվել է ի գիտություն:


	

	4.
	ՀՀ ֆինանսների նախարարություն
06.09.2017թ.

թիվ  01/9-1/16124-17
	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ)` վերաբերյալ հայտնում ենք հետևյալը.
Նախագծի 1-ին կետի 4-րդ ենթակետի «ա» պարբերությամբ նախատեսվում է ՀՀ կառավարության 2011 թվականի մայիսի 5-ի N 665-Ն որոշման N 6 հավելվածով հաստատված կրթության, մշակույթի որոշ կատեգորիաների աշխատողներին մասնակի կենսաթոշակի իրավունք տվող մասնագիտությունների և պաշտոնների ցանկը լրացնել մանկավարժի պաշտոնով: 

Այդ կապակցությամբ հարկ է նկատի ունենալ, որ Նախագծի վերը նշված դրույթի ընդունումը, այլ հավասար պայմաններում, կարող է հանգեցնել շահառուների թվի ավելացման և ՀՀ պետական բյուջեից լրացուցիչ ֆինանսական միջոցների հատկացման անհրաժեշտության (ֆինանսական գնահատականը ներկայացված չէ):
	Առաջարկությունը չի ընդունվել:

ՀՀ կառավարության 2011 թվականի մայիսի 5-ի N 665-Ն որոշմամբ հաստատված ցանկում «մանկավարժ» բառն ավելացնելով ոչ թե ընդլայնվում է շահառուների շրջանակը, այլ հստակեցվում է արդեն իսկ եղած պաշտոնի անվանումը, քանի որ պրակտիկայում հանդիպում են դեպքեր, երբ դպրոցում միևնույն առարկան դասավանդող ուսուցիչներից մեկի աշխատանքային գրքույկում գրառված է «ուսուցիչ», իսկ մյուսի գրքույկում` «մանկավարժ» բառը:
	

	5.
	ՀՀ արդարադատության նախարարություն

23.09.2017թ.

թիվ  01/14/16740-17
	«Հայաստանի Հանրապետության կառավարության 2011 թվականի մայիսի   5-ի թիվ 665-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման լրամշակված նախագիծը համապատասխանում է ՀՀ օրենսդրությանը:


	Ընդունվել է ի գիտություն
	

	6.
	Նախագիծը տեղադրվել է

 www.e-draft.am կայքում՝ հանրային քննարկման նպատակով 
	Առաջարկություններ չեն ստացվել:
	Ընդունվել է ի գիտություն:
	








